
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 4-Ի ԹԻՎ 318-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը
Ի կատարումն Հայաստանի Հանրապետության կառավարության 2017 թվականի հունվարի 12-ի N 122-Ն որոշման  N 2 հավելվածով հաստատված Հայաստանի Հանրապետության կառավարության 2017 թվականի գերակա խնդիրների 126-րդ կետով (Հայաստանի Հանրապետության կառավարության աշխատակազմի 2017 թվականի հոկտեմբերի 13-ի N 02/14.7/22776-17 հանձնարարական) նախատեսվում է կատարելագործել բժշկական օգնության և սպասարկման ոլորտում պետական պատվերի կազմակերպման և ֆինանսավորման մեխանիզմները, ինչպես նաև իրականացնել պետության կողմից երաշխավորված բժշկական ծառայությունների պետական պատվերի կարգավորմանն ուղղված միջոցառումներ:
«Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) մշակումը պայմանավորված է առողջապահության ոլորտում ընթացող բարեփոխումներով և իրավական դաշտի ներդաշնակեցմամբ:
Պետության կողմից երաշխավորված անվճար և արտոնյալ պայմաններով բժշկական օգնություն և սպասարկում իրականացնող կազմակերպություններում ամենամյա առողջապահական պետական նպատակային ծրագրերի շրջանակներում Հայաստանի Հանրապետության քաղաքացիներին տրամադրվում է պետության կողմից երաշխավորված անվճար և արտոնյալ պայմաններով բժշկական օգնություն և սպասարկում: Մասնավորապես.
1. Ներկայումս քաղաքացիներին մատուցվող բժշկական օգնության և սպասարկման ծառայությունների դիմաց պետության կողմից հատուցը իրականացվում է բժշկական կազմակերպությունների հետ կնքված պայմանագրերի շրջանակներում: Նախագծով առաջարկվում է ներդնել պետական պատվերից օգտվելու իրավունք ունեցող քաղաքացիների (այսուհետ՝ շահառու) համար ապահովագրական պայմանագրերի ձեռքբերման մեխանիզմներ:  
2. 2017 թվականից ներդրվել է էլեկտրոնային առողջապահության համակարգը: Ներկայումս բժշկական կազմակերպությունների կողմից կատարված աշխատանքները, առաջնային օղակում իրականացվող բնակչության գրանցումները և մի շարք այլ գործառույթներ իրականացվում են էլեկտրոնային առողջապահության համակարգի միջոցով: Նախագծով առաջարկվում է պետական պատվերի կազմակերպման, ֆինանսավորման և մշտադիտարման մեխանիզմներում ներդնել և կիրառել էլեկտրոնային առողջապահության համակարգում առկա տվյալները:
3. Ներկայումս, բնակչության սոցիալապես անապահով և առանձին (հատուկ) խմբերի ցանկում չընդգրկված անձանց անվճար կամ արտոնյալ պայմաններով բժշկական օգնություն և սպասարկում տրամադրվում է նաև Հայաստանի Հանրապետության առողջապահության նախարարությունում (կենտրոնական), Երևանի քաղաքապետարանում և Հայաստանի Հանրապետության մարզպետարաններում (քաղաքային և մարզային), ինչպես նաև բժշկական օգնություն և սպասարկում իրականացնող կազմակերպություններում (տեղական) ստեղծված մշտական գործող հանձնաժողովների կողմից տրված ուղեգրերով: Անհրաժեշտություն է առաջացել վերանայելու ուղեգրերի տրամադրման գործընթացը, մասնավորապես` մշտական գործող հանձնաժողովների կողմից ուղեգրերի տրամադրման հնարավորությունը` վերապահելով այդ նպատակով ստեղծված Երևան քաղաքում և Հայաստանի Հանրապետության մարզերում տեղակայված բժշկական կազմակերպություններում մշտական գործող ուղեգրող հանձնաժողովներին` հաշվի առնելով, որ ուղեգրման գործընթացը առավել նպատակահարմար է իրականացնել մասնագիտացված բժշկական կազմակերպություններում: Նշված փոփոխության արդյունքում հնարավոր կլինի հանձնաժողովների կազմում ներգրավել մարզպետարանների, համայնքների, հասարակական կազմակերպությունների և այլ ոլորտների ներկայացուցիչների, որը հնարավորություն կտա ուղեգրերի տրամադրման գործընթացում ապահովել առավել թափանցիկություն: Միաժամանակ, հաշվի առնելով պետության կողմից երաշխավորված անվճար և արտոնյալ պայմաններով բժշկական օգնության ու սպասարկման ներկայիս վիճակը, հերթագրումների քանակը, ուղեգրման, ինչպես նաև պետության կողմից երաշխավորված անվճար և արտոնյալ պայմաններով բժշկական օգնության և սպասարկման գործընթացները վերահսկելու նպատակով անհրաժեշտություն է առաջացել ուղեգրերի տրամադրման համար սահմանել քվոտաներ` ուղղված առողջապահության ոլորտում առկա խնդիրները լուծելուն կամ վերացնելուն: Զուգահեռաբար, անհրաժեշտություն է առաջացել վերանայելու քաղաքացիներին պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալու համար բժշկական կազմակերպություններ ուղեգրելուն ներկայացվող հիմնական պահանջները, ինչպես նաև ուղեգրող բժշկական կազմակերպություններին ու մարմիններին ուղեգրերի ձևաթղթեր հատկացնելու կարգը:
4. Հայաստանի Հանրապետության 2018 թվականի պետական բյուջեի նախագծով Առողջապահություն բաժնում իրականացվել են կառուցվածքային փոփոխություններ՝ միտված բժշկական օգնության առավել հասցեականությանը: Հաշվի առնելով այս հանգամանքը, անհրաժեշտություն է առաջացել պետական պատվերի կազմակերպման և ֆինանսավորման մեխանիզմները համապատասխանեցնել բյուջեի նախագծով իրականացված փոփոխություններին:


2. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագծի մշակմանը մասնակցել են Հայաստանի Հանրապետության առողջապահության նախարարության աշխատակազմի պետական առողջապահական գործակալությունը և կառուցվածքային ստորաբաժանումների աշխատակիցները:


4. Ակնկալվող արդյունքը
Իրավական ակտի ընդունումը, պայմանավորված բժշկական օգնության և սպասարկման ոլորտում պետական պատվերի կազմակերպման մեխանիզմների վերանայմամբ, հնարավորություն կտա բարելավելու 
1.մատուցվող ծառայությունների վերաբերյալ ներկայացվող տվյալների որակը,
2. դեպքերի անհատական վարման և մշտադիտարկման գործընթացը, 
3.հիվանդանոցային օղակում իրականացվող բժշկական օգնությունն ու սպասարկումը և ստեղծել առավել կանխատեսելի իրավիճակ, որի արդյունքում բնակչության բժշկական օգնությունն  ու սպասարկումն իրականացնելիս չեն առաջանա լրացուցիչ բեռ և խոչընդոտներ բնակչության սոցիալապես անապահով և առանձին (հատուկ) խմբերի ցանկում չընդգրկված, ինչպես նաև ընդգրկված անձանց համար.
4.ամբուլատոր-պոլիկլինիկական համակարգի աշխատանքների կազմակերպման և ֆինանսավորման մեխանիզմները: 


